
Врз основа на член 36 став 1 точка 1 од Законот за локалната самоуправа
(„Службен весник на РМ“ бр.5/2002), член 21 став 1 точка 1, член 44 и член 114 и
115 од Статутот на Општина Валандово, Советот на општина Валандово, на
шеснаесеттата редовна седница, одржана на ден 09.12.2014 година,  донесе

ОДЛУКА

за дополнување на Статутот на општина Валандово

Член 1
Во Статутот на Општина Валандово, во глава III. ОРГАНИЗАЦИЈА И

РАБОТА НА ОРГАНИТЕ НА ОПШТИНАТА,  по членот 43 се додава нов поднаслов
и седум нови члена 43-а, 43-б, 43-в, 43-г, 43-д, 43-ѓ, 43-е, кои гласат:

„Совет на млади

Член 43-а
Во општината се формира Совет на млади како советодавно тело на

општината со цел младите активно да се вклучат во јавниот живот на општината.
Членови на Советот на млади може да бидат жители на Општина

Валандово, на возраст од 15 до 30 години живот, со место на живеење во
општината.

Член 43-б
Советот на млади се основа со Одлука која ја донесува Советот на

општината.

Член 43-в
Советот на млади ги врши следните работи:

- донесува деловник за работа;
- донесува Програма за работа;
- разгледува прашања значајни за неговата работа;
- расправа по прашања за кои одлучува Советот на општината, а се од

интерес за работата на младите;
- поднесува предлози до Советот на општината за донесување на Одлуки,

Програми и други акти кои се од интерес за младите од општината;
- му предлага на Советот на општината да расправа за прашања кои се од

значење за унапредување на положбата на младите и за решавање на
нивните проблеми;

- му дава мислење на Советот на општината по одлуки кои треба да ги
донесе, а се од интерес на младите;



- соработува при изработката и го следи спроведувањето на локалните акти
за млади, донесени од страна на општината;

- изработува информации и извештаи за проблемите на младите до
надлежните органи, а по потреба предлага донесување на Програми за
отстранување на настанатите проблеми и подобрување на положбата на
младите на локално ниво;

- организира работилници, предавања, трибини, кампањи, манифестации и
други активности во врска со прашањата на младите;

- информира и промовира за активностите на Советот на млади;
- ја поттикнува меѓуопштинската соработка и размената на искуства;
- по потреба повикува претставник на Советот на општината на своите

седници;
- врши и други работи од интерес за младите.

Член 43-г
Советот на млади брои седум членови.
Изборот на членовите на Советот на млади е во постапка со јавен повик.
Кандидати за членови на Советот на млади предлагаат: невладини

организации и здруженија на млади, ученички совети, студентски совети и други
регистрирани облици на организирање на младите.

Врз основа на писмените предлози од предлагачите, членовите на Советот
на млади ги избира Советот на општината по предлог на Комисијата за мандатни
прашања, избори и именувања .

Советот на млади од своите редови избира претседател.

Член 43-д
Мандатот на членовите на Советот на млади трае 4 (четири) години.
Советот на општината може да разреши член на Советот на млади и пред

истекот на мандатот на лично барање, ако наполни 30 години живот, ако
последователно отсуствува од 3 (три) седници на Советот на млади и ако со
правосилна судска пресуда е осуден на безусловна казна затвор во траење
подолго од шест месеци.

Член 43-ѓ
Советот на млади одржува редовни седници по потреба, но најмалку еднаш

во два месеци.
Седниците ги свикува и со нив заседава претседателот на Советот на

млади.
Претседателот на Советот е должен да свика вонредна седница на Советот

на млади на предлог од најмалку 1/3 од членовите на Советот на млади.
Советот на млади ги донесува одлуките со мнозинство гласови од

присутните членови ако на седницата присуствуваат мнозинство од вкупниот број
на членови.



Начинот на работата на Советот на млади поблиску се уредува со
Деловникот за работа на Советот на млади.

Советот на млади може да формира постојани и повремени работни тела
за потесни кругови на делување, за организирање на форуми, трибини и
работилници за пооделни возрасни групи на млади или за пооделни проблеми кои
ги засегаат младите.

Член 43-е
Советот на млади донесува Програма за работа за секоја календарска

година.
Програмата ги содржи следните активности:

- Учество во креирањето и следењето на локалната програма за работа на
младите;

- Соработка со другите советодавни тела во Република Македонија и
странство;

- Соработка со организацијата на младите за теми значајни за младите;
- Соработка со телата во општината за политиката кон младите.

Програмата содржи и останати активности значајни за работата на Советот
на млади и подобрување на положбата на младите.

Програмата за работа на Советот на млади ја донесува Советот на млади
со мнозинство гласови од вкупниот број членови.

Програмата Советот на млади ја донесува најкасно до 30 Ноември, за
наредната година.

Член 3
Оваа Одлука влегува во сила осмиот ден од денот на објавувањето во

„Службен гласник на општина Валандово“.

